
 

 

 
 

 

 

 
 

QANUQ ATUĠNAĠMAGAAN IIGUAKSRAŊA NIQITIGUN 
MALIĠUAKSRAT (SNAP) IKAYUUSIAT 

 
SNAP qaitchisuuruq niqitigun ikayuutiksranik piiḷḷiuqtuanun qitunġaġiignun tauqsiḷḷasivḷugi 
suaŋŋaktipayaaquvlugich timivut niqitigun aasii ilimikkun piḷasipayaaquvlugich iñuuniaġnikun. 
Iglullaa piraksraqallaaruq SNAP-kun aitchuusiaqaġniaġumik ikayuqsiunmik. 

 
SNAP-kun ikayuusiaksratin piññakkumiñaġitin qavsiutilaalaaqsi iglumi quliaqtuksraugitin, qanutullu 
maniññakguutilaan, sumiḷu Alaska-mi iñuuniaqtillan. Qanutun qaitchiñiaqtilaaŋat taiñaqtuaq U.S. 
Department of Agriculture Thrifty Food Plan-mik, nalaunniḷuguugaat qanutun akisutilaaŋich niqich 
suammaksautich akisuqpaŋitchuallu. Atuġmiñaġiñ SNAP ikayuusiat iluqaisaqqayaq tausiġñiaġvigñi, 
nautchiiriniḷḷu tausiġñiaġviŋiññi. 

 
SUMIK SNAP TAUQSIĠMIÑAQPA? 

  
Qanusiḷiqaat niqiñik iglullaamun, urriqsuutigilugich: 

• Siiġñallu nautchiallu; 
• Niqipiat, tiŋmiat iqaluiḷḷu; 
• Immugniñ niqiksraliat; 
• Punniḷḷu itqutallu; 
• Allallu niġiraġaat imiġaallu imiŋasinaitchuat; suli 
• Nautchiaksrallu nautchiaġuraḷḷu nauyumiñaqtuat igluġiiksuanun niqauniaqtuat. 

SUT SNAP-GUM TAUQSIĠMIÑAITCHAŊI: 

• Taŋŋat, beer, wine naagga tauġaaqqich; 
• Vitamin-gich, marrasich, allallu marrasiuyumiñaqtuat. Tauqsiqsaqtan tunuani 

aglaqaġniqpan ikayuutauniḷugu timimun tavra tausiġmiñaitkiñ SNAP-kun. 
• Uumaruat niġrutich (aglaan puyyugiat, iqaluich amuŋaruat immamiñ, niġrutillu 

tuqunŋaranich tauqsiġñiaġviŋmuutiŋaiñŋaisa); 
• Niġisiññaat; 
• Uunaqtuat niqich; 
• Niqiuŋitchuat: 

 Pamiqsaat niqiŋich 
 Salummaksautich, makpiġaamiñ piliat, allallu iglumun salummaksautich 
 Ivvaqtuutich timimun, nakuuqsautiniglu. 

MALLIĠUAGAKSRAT SNAP-MIK ATUQTUNI TAUQSIĠIAĠUVICH : 
 

• Kaluqtuqsraupiallakiñ Quest Card-giñ tauqsiġiapayaaġuviñ. Tauqsiġmiñaipiallaktutin 
SNAP-kun ikayuqsiutiŋiññik card-giñ pigiŋisuaġupku. 

• Iḷisimalugu qanutun maniqaqtilaaŋa Alaska Quest Card-giñ tauqsigiaŋaiñŋaqpiñ. 

• Iḷakumik manignik aitchuġniaŋitkaatin. Qanutupayaaq tausiġuvich, change-chauraqunni, 
iḷaiġniaġaat Alaska Quest card-gutigniñ. 

• SNAP-miñ aitchuusiat akiliutigiyumiñaitchut akiiḷanun. SNAP-miñ aitchuusiat kisian 
niqiñik tausillaruq. 

• Tauqsiġiviñ akiḷiiniaŋitchutin tax-nik SNAP-kun.. 
 

IKAYUĠUNNAT 
 
• Tauqsiatin SNAP-kun atautchimuktuġlugi aasii tauqsiġñiaqtuat manipianik 

atautchimugmiḷugisuli.Tainna piguvich, qilamipayaaq naatchiñiaqtutin. 
• Tauqsiġuvich aŋipayaanik puuqaqtuanik niqinik akiipayaaġuurut aasii SNAP-miñ 

maniich naayuqtaapayaaġniaqtut. 
• Akiipayaaġuurut piḷiat coupon-ŋiññiktauqsiġñiaġviich piḷḷakpagich. 

 
AŊUNIAĠNIKULLU IQALUGNIAĠNIKULLU PITQURAT 

 
Iñuuniaġuvich nunaaqqimi tausiġñiaġviich ayuġnaqpata, aasii aŋuniaqtuksrauguviḷḷu iqalliaq-
tuksrauguviḷḷu, tauqsiġmiñaqtutin aŋuniaġunnaniglu iqalliaġunnaniglu SNAP atuġlugu. Iglu-
qatigiich tainna piḷḷasiŋaruat aasii ID card-sritchuugai. 
 
Tauqsimiñaqtuat suġauttat ikayuutiksrat niqsaqtuni ukuaniŋa: kuvrat, ipiutat, niksiich, niksiksuutit, 
nauliich, saviich, sikunun niuqtuun allallu suġauttat. Suġauttat atuġmiñaqtuat igliqtuni, annuġaat, 
aniguyyat, supputit, qaġruich, qaaġautillu tausimiñaitchut. 
 
Aŋuniaqtuniḷḷu iqalliaqtuniḷu akisugaluaqtut akkiilaġminaitchut aasiisuli akiliġminaiñmiut SNAP-
kun, tauqsiġminaiñmiut akiiḷaġlugich naagga akiliġminaiñmiut aquvatigun SNAP-kun ikayuutikun. 
Naaggasuli akiḷiġminaiñmiut tamatkua tikinŋaiñŋaisa igluvsignun. 

